Қонуни Ҷумҳурии Тоҷикистон 
Оид ба ворид намудани тағйироту илова ба Қонуни Ҷумҳурии Тоҷикистон «Дар бораи иттилооти экологӣ»
[bookmark: _GoBack]Моддаи 1. Ба Қонуни Ҷумҳурии Тоҷикистон «Дар бораи иттилооти экологӣ» аз 25 марти соли 2011 (Ахбори Маҷлиси Олии Ҷумҳурии Тоҷикистон, с. 2011, № 3, мод. 172) тағйироту иловаи зерин ворид карда шаванд:
1. Дар муқаддимаи Қонун калимаҳои «менамояд ва ба» ба калимаҳои «намуда, муносибатҳоро дар» иваз ва калимаҳои «мусоидат карда, муносибатҳоро» хориҷ карда шаванд. 
2. Дар моддаи 1:
- сархати якум хориҷ карда шавад;
- сархати дуюм дар таҳрири зерин ифода карда шавад:
«- иттилооти экологӣ – маълумот дар шакли хаттӣ, визуалӣ ва  шифоҳӣ дар бораи ҳолати ҳавои атмосфера, об, хок, замин, олами набототу ҳайвонот, гуногунии биологӣ, экосистемаҳо ва объектҳои дигари табиӣ, ки барои ҳифзи муҳити зист, таъмини амнияти экологӣ ва ҳифзи саломатии аҳолӣ аҳамият доранд;»;
- дар сархати шашум калимаи «фаъолияташ» ба калимаҳои «фаъолияти онҳо» иваз карда шавад;
- дар сархати ҳаштум калимаҳои «дар шабакаи умумиҷаҳонии иттилоотӣ» хориҷ карда шаванд.
3. Дар тамоми матни Қонун калимаи «хосаи» ба калимаи «махсуси» иваз карда шавад.
4. Дар матни Қонун калимаҳои «ӯҳдадориҳояшон», «ӯҳдадориҳои», «ӯҳдадоранд», «мӯҳлати», «маҷмӯи» ва «маҷмӯии» мувофиқан ба калимаҳои «уҳдадориҳояшон», «уҳдадориҳои», «уҳдадоранд», «муҳлати», «маҷмуи» ва «маҷмуии» иваз карда шаванд.
5. Аз матни моддаи 2 калимаи «(Сарқонуни)» хориҷ карда шавад.
6. Дар моддаи 5:
- ба қисми 3 сархати ёздаҳум бо мазмуни зерин илова карда шавад:
«-амалӣ намудани фаъолият вобаста ба додани  ҳуҷҷатҳои хусусияти иҷозатдиҳидошта;»;
- қисми 4 хориҷ карда шавад. 
7. Дар қисми 2 моддаи 6 калимаҳои «қисмҳои 3 ва 4» ба калимаҳои «қисми 3» иваз карда шаванд.
8. Дар моддаи 8:
- дар қисми 3:
- дар сархати дуюм пеш аз калимаи «атмосфера» калимаи «ҳавои» илова карда шуда, калимаҳои «,партовҳои гандаобҳо ба» ба калимаи «ва» иваз карда шаванд;
- дар сархати чорум калимаи «афтодан» ба калимаҳои «афтодани» иваз карда шавад.
9. Аз қисми 1 моддаи 12 калимаҳои «дар шабакаи умумиҷаҳонии иттилоотӣ» хориҷ карда шаванд. 
10. Дар ном ва матни моддаи 14 калимаҳои «вайрон кардани» ба калимаҳои «риоя накардани» иваз карда шаванд.
Моддаи 2. Қонуни мазкур пас аз интишори расмӣ мавриди амал қарор дода шавад.

